
	N  /48․56/21431-2023

	1․ Նախագծի հավելվածի 5-10-րդ, 15-16-րդ կետերն առաջարկում եմ հանել, քանի որ դրանցով սահմանվող իրավակարգավորումները դուրս են Նախագծի կանոնակարգման առարկայից, այն է՝ մեկուսացված համակարգին ներկայացվող տեխնիկական և մեթոդական պահանջների սահմանումը:
	Չի ընդունվել։
Քանի որ լիցենզավորումը ԳՁՕ գործունեության իրականացման համար գիտահետազոտական կազմակերպությունների մեկուսացված համակարգին առաջադրվող հիմնական պահանջ է, առանց որի անկախ մյուս պահանջների առկայությանը՝ հնարավոր չէ իրականացնել ԳՁՕ գիտահետազոտական աշխատանք։ 

	Նախագծի հավելվածի 11-րդ կետն ունի խմբագրման կարիք, մասնավորապես՝ պարզ չէ ո՞րն է լիազոր մարմինը,  որո՞նք են այլ լիազոր մարմինները և ի՞նչ տեղեկատվության մասին է խոսքը:
	Ընդունվել է։

	Նախագծի հավելվածի 18-րդ կետն ունի խմբագրման կարիք, մասնավորապես՝ անհրաժեշտ է սահմանել ո՞ւմ կողմից է հաստատվելու գրանցամատյանի ձևը, որի արդյունքում պարզ կդառնա թե ի՞նչ տեղեկատվություն է լրացվելու գրանցամատյանում:
	Ընդունվել է։

	Նախագծի հավելվածի 21-րդ կետն ունի խմբագրման կարիք, մասնավորապես՝ առաջարկում եմ հստակ սահմանել յուրաքանչյուր պիտակի գույնի և դրա վրա նշվող տեղեկատվության հստակ պահանջները:

	Ընդունվել է մասնակի։
Յուրաքանչյուր տեսակի փորձանմուշի համար հնարավոր չէ գույն սահմանել, քանի որ փորձանմուշների տեսակները գիտական աշխատանքի առանձնահատկությամբ պայմանավորված կարող են բազմաթիվ լինել և որպես աշխատանքային պահանջ կիրառվելու է գիտահետազոտական աշխատանքներին մասնակից գիտական աշխատողների համար, այդ պատճառով նպատակահարմար է գիտահետազոտական ծրագրի ղեկավարի կողմից սահմանվի։

	Նախագծի հավելվածի 22-րդ կետում առաջարկում եմ հստակեցնել ի՞նչ հատուկ նշումի մասին է խոսքը:
	Ընդունվել է։

	Նախագծի հավելվածի 28-րդ կետում առաջարկում հստակ սահմանել ո՞ր դեպքերում են բուսական մնացորդների թափոնները ոչնչացվում ավտոկլավի միջոցով և ո՞ր դեպքում վերադարձվում ջերմատուն:
	Ընդունվել է։

	2.   ՀՀ առողջապահության նախարարություն
	27․06․2023թ․.

	
	N  ԱԱ/04/14778-2023

	[bookmark: _Hlk138324982]Ի պատասխան Ձեր սույն թվականի հունիսի 20-ի թիվ 01/9801-2023 գրության՝ «Մեկուսացված համակարգին ներկայացվող տեխնիկական և մեթոդական պահանջները սահմանելու մասին» ՀՀ կառավարության որոշման նախագծի վերաբերյալ կարծիք ներկայացնելու մասին, հայտնում եմ, որ ներկայացված փաստաթղթի վերաբերյալ առաջարկություններ և դիտողություններ չկան:
	Ընդունվել է։

	3.   ՀՀ սննդամթերքի անվտանգության տեսչական մարմին
	28․06․2023թ․.

	
	N /06․1/3/8470-2023 

	1. Համաձայն Նախագծի հավելվածի վերնագրի՝ հաստատվում են մեկուսացված համակարգին ներկայացվող տեխնիկական և մեթոդական պահանջները, սակայն Նախագծի հավելված բովանդակության մեջ նշված են նաև ԳՁՕ գիտահետազոտական և փորձացուցադրական աշխատանքների իրականացման նպատակով լիցենզիա ստանալու կարգը և պահանջները, ուստի առաջարկվում է վերնագիրը համապատասխանեցնել բովանդակությանը։ Բացի այդ, հաշվի առնելով այն հանգամանքը, որ վերնագիրը նշվել է հիմք ընդունելով «Գենետիկորեն ձևափոխված օրգանիզմների մասին» օրենքի 7-րդ հոդվածի 1-ին մասի 2-րդ կետը և պետք է համապատասխանի այդ կետին, ուստի անհրաժեշտ է հավելվածից հանել լիցենզիա ստանալու կարգը և պահանջները սահմանող դրույթները։ 
Ելնելով նշվածից՝ լիցենզիա ստանալու կարգը և պահանջները սահմանող դրույթների վերաբերյալ կարծիք չի ներկայացվում։
	Չի ընդունվել։
Քանի որ լիցենզավորումը ԳՁՕ գործունեության իրականացման համար գիտահետազոտական կազմակերպությունների մեկուսացված համակարգին առաջադրվող հիմնական պահանջ է, առանց որի անկախ մյուս պահանջների առկայությանը՝ հնարավոր չէ իրականացնել ԳՁՕ գիտահետազոտական աշխատանք։

	2․ 1-ին կետով պարզ չէ, թե որ մարմինն է իրականացնելու մարդու առողջության և շրջակա միջավայրի վրա մեկուսացված համակարգում գենետիկորեն ձևափոխված օրգանիզմների գործունեության վտանգավորության ռիսկի գնահատում և ինչ կարգով։

	Ընդունվել է։

	3․ 2-րդ կետում պարզ չէ, թե ինչ միջոցառումների և գնահատումների մասին է խոսքը և դրանք ինչ պարբերականությամբ պետք է արվեն։ Այս կետի 1-ին ենթակետում անհրաժեշտ է սահմանել ոչ ճշգրիտ գնահատում իրականացնելու ապացուցողականության հիմքերը և թե ում կողմից կատարված գիտահետազոտական տվյալների մասին է խոսքը, իսկ 2-րդ ենթակետում պարզ չէ, թե ով և ինչպես է որոշում մեկուսացման նպատակով իրականացվող միջոցառումները արդյոք դարձել են գիտահետազոտական աշխատանքներին ոչ համապատասխան։
	Ընդունվել է։

	4․ 3-րդ կետն անհրաժեշտ է խմբագրել, քանի որ հստակ չէ։
	Ընդունվել է։

	5․ 4-րդ կետը հստակ չի սահմանում՝ ԳՁՕ-ի հետազոտությունները իրականացվելու են, թե ոչ, ուստի առաջարկում ենք շարադրել հետևյալ խմբագրությամբ՝ «ԳՁՕ-ի հետազոտությունները իրականացվում են հետևյալ նպատակով`»։ Բացի այդ, այս կետի 1-ին ենթակետն անհրաժեշտ է խմբագրել, քանի որ բովանդակային առումով դուրս է կետի համատեքստից, իսկ 4-րդ ենթակետը «ազդեցությունների» բառից հետո անհրաժեշտ է լրացնել «բացահայտման» բառով։ 
	Ընդունվել է։

	6․ 12-րդ կետն անհրաժեշտ է խմբագրել և հստակեցնել, թե ԳՁՕ-ի գիտական հետազոտությունները հաստատված գիտական ծրագրերի շրջանակներից բացի ինչ շրջանակներում կարող են իրականացվել և կենսաանվտանգության մասին մանրամասն ինչ տեղեկատվություն պետք է պարունակեն։
	Ընդունվել է։

	7․ Առաջարկում եմ 13-րդ կետից հանել «շրջակա միջավայրից մեկուսացված և առանձնացված տարածքները» բառերը, քանի որ, համաձայն «Գենետիկորեն ձևափոխված օրգանիզմների մասին» օրենքի 2-րդ հոդվածի 1-ին մասի 5-րդ կետի, մեկուսացված համակարգը դա փակ, արտաքին միջավայրի հետ շփումը բացառող և բացառապես գիտական նպատակով օգտագործվող հատուկ կառույց է։
	Ընդունվել է։

	8․ 14-րդ կետում չկա հստակեցում՝ ովքեր և ինչ չափորոշիչներով են որոշում, թե տվյալ մասնագետը տիրապետում է գործընթացին, թե ոչ։

	Ընդունվել է մասնակի։
Գիտահետազոտական ծրագրի ղեկավարի և աշխատանքներում ընդգրկված մասնագետներին առաջադրված պահանջները սահմանված են   մեկուսացված համակարգում ԳՁՕ-ների գործածության և կենսաանվտանգության ապահովման կարգով։

	9․ 17-րդ կետը բացառում է տեխնիկական սպասարկման անձնակազմի, վերահսկողություն իրականացնող մարմնի, ինչպես նաև մեկուսացված համակարգի բնականոն գործունեությունն ու անվտանգությունն ապահովող այլ անձանց մուտքը տարածք, որը անընդունելի է։
	Ընդունվել է։

	10․ 18-րդ կետից պարզ չէ, թե աշխատակիցը գրանցամատյանում ինչ գրառում պետք է անի և գրառման հետ ինչ կապ ունի դուռը փակ պահելը։
	Ընդունվել է։

	11․ 19-րդ կետից պարզ չէ, թե աշխատակիցը ինչ հագուստով պետք է դուրս գա մեկուսացված համակարգից, եթե արգելվում է մուտք գործելու հագուստով դուրս գալը։
	Ընդունվել է։

	12․ 20-րդ կետն անհրաժեշտ է խմբագրել․ այն ավարտուն միտք չի արտահայտում։
	Ընդունվել է։

	13․ 21-րդ կետից պարզ չէ, թե ինչ փորձանմուշի մասին է խոսքը՝ որտեղից, ինչ նպատակով և որ փուլում վերցված։
	Ընդունվել է։

	14․ 22-րդ կետից պարզ չէ, թե ինչ նշումներ պետք է պարունակի փորձանմուշներով և դրանց թափոններով լի պարկի պիտակը։
	Ընդունվել է։

	15․ 28-րդ կետից առաջարկում եմ հանել «կամ նույն ձևով վերադարձնում են ջերմատուն» բառերը, քանի որ դրանք կարող են ռիսկեր առաջացնել ջերմատանը աճեցվող բույսերի համար։
	Ընդունվել է։

	16․ Առաջարկում եմ Նախագծի հավելվածի 5-րդ կետի 4-րդ ենթակետը շարադրել հետևյալ խմբագրությամբ՝ 
[bookmark: _Hlk139639633]4) առկա լաբորատոր սարքավորումների ցանկը (ներառյալ ստուգա¬ճշտման և տրամաչափարկման վերաբերյալ տեղեկատվությունը) և (կամ) մեկուսացված համակարգի նկարագրությունն ու տեխնիկական հագեցվածությունը,:
	Ընդունվել է։

	4.   ՀՀ շրջակա միջավայրի նախարարություն
	03․07․2023թ․.

	
	N   1/16․7/10323-2023

	[bookmark: _Hlk143705179]Նախագծի հավելվածի՝
1․ 1-ին կետի 3-րդ տողում «վտանգավորության» բառը փոխարինել «վտանգի» բառով,
	Ընդունվել է։

	2․ 1-ին կետի 1)-ին ենթակետում «ոչ ռիսկային գործունեությանը» եզրույթը փոխարինել «աննշան ռիսկային գործունեությանը» եզրույթով,
	Ընդունվել է։

	3․ 1-ին կետի 3)-ին ենթակետում «սահմանափակ» բառը փոխարինել «չափավոր» բառով,
	Ընդունվել է։

	[bookmark: _Hlk139639843]4․ 1-ին կետի 4)-րդ ենթակետում «կիրառման ռիսկին» եզրույթից հետո նախադասությունը շարունակել «ինչպես նաև վայրի կենդանիների և բույսերի, գյուղատնտեսական մշակաբույսերի վնասատուների, մոլախոտերի ռիսկին, որոնց նկատմամբ արդյունավետ պայքարի միջոցներ հայտնի չեն:»
	Ընդունվել է։

	[bookmark: _Hlk139639900]5․ 4-րդ կետի 3)-րդ ենթակերից հետո ավելացվել՝ 4) հակաբիոտիկների նկատմամբ կայուն գեների փոխանցումը հողի միկրոֆլորային, 5)  փոշոտման միջոցով ԳՁ-բույսերի տրանսգեների հնարավոր խաչասերումը բնական տեսակների հետ,   6) ԳՁՕ-ի ինսեկտիցիդային (ինսեկտիցիդ՝ քիմիական կամ կենսաբանական ծագման նյութ կամ նյութերի խառնուրդ, որը նախատեսված է վնասակար միջատների ոչնչացման համար) սպիտակուցի բացասական ազդեցությունը ոչ թիրախային տեսակների վրա,
	Ընդունվել է։

	[bookmark: _Hlk139640235]6․ 5-րդ կետի 6)-րդ ենթակետից հետո ավելացնել «7) գենետիկորեն ձևափոխված նյութի հետ աշխատանքների տարբեր գործընթացներին տիրապետող համապատասխան մասնագիտական որակավորում ունեցող մասնագետների ցանկը:» եզրույթը
	Ընդունվել է։

	[bookmark: _Hlk139640299]7․ 10-րդ կետից հետո ավելացնել «11. Մեկուսացված համակարգում ԳՁՕ-ի կիրառման համար նախքան թույտվության տրամադրման նպատակով՝ հայտատուի կողմից ներկայացված փաստաթղթերի հիման վրա՝ լիազոր մարմինը իրականացնում է ստուգում՝ մարդու և (կամ) շրջակա միջավայրի վրա հնարավոր բացասական ազդեցությունների կանխարգելիչ համապատասխան միջոցառումների վերաբերյալ:» եզրույթը
	Ընդունվել է։

	[bookmark: _Hlk139641377]8․ 12-րդ կետում «մանրամասն տեղեկատվություն» եզրությից հետո ավելացնել «ծրագրի արդիականության, նպատակների և խնդիրների, ակնկալվող (կիրառական) արդյունքների, ավարտական ձևերի, ծրագրում ընդգրկված աշխատակիցների» եզրույթը
	Ընդունվել է։

	9․ 3-րդ կետում «մոնիթորինգը» բառից հետո լրացնել «մարդու առողջության» բառերը
	Ընդունվել է։

	10․ Լիցենզավորման գործընթացին վերաբերող կետերը անհրաժեշտ է համապատասխանեցնել «Լիցենզավորման մասին» օրենքի դրույթների պահանջին, մասնավորապես՝ 5-րդ կետում.
[bookmark: _Hlk139641618]«թղթային, փոստով, առձեռն կամ էլեկտրոնային եղանակով» բառերը փոխարինել «առձեռն կամ փոստով կամ էլեկտրոնային համակարգի միջոցով» բառերով,
[bookmark: _Hlk139641769]1-ին ենթակետում «գրավոր հայտ» բառերը փոխարինել «լիցենզիա ստանալու մասին հայտը» բառերով,  նշելով՝ թե ինչ տվյալներ պետք է լրացվի հայտում (մասնավորապես՝ իրավաբանական անձի անվանումը, գտնվելու և գործունեության իրականացման վայրերը, լիցենզավորման ենթակա գործունեության տեսակը, որը հայտատուն մտադիր է իրականացնել, հայտատուի պետական գրանցման կամ պետական հաշվառման համարը և այլն)։
	Ընդունվել է։

	[bookmark: _Hlk139641896]11․ 3-րդ ենթակետում «գիտահետազոտական» բառից հետո ավելացնել «և փորձացուցադրական աշխատանքների իրականացման» բառերը։
	Ընդունվել է։

	12․ 7-րդ կետում ճշտման կարիք ունի լիցենզիայի տրամադրման կամ լիցենզիայի հայտի մերժման ժամկետը՝ 30 օր, հաշվի առնելով «Լիցենզավորման մասին» օրենքի 26-րդ և 29-րդ հոդվածների 2-րդ մասերը։
	Ընդունվել է։

	13․ 8-րդ կետից հետո ավելացնել նոր կետ՝ հայտի մերժման պատճառների և իրավական հիմքերի վերաբերյալ։
	Ընդունվել է։

	14․ 10-րդ կետում ճշտման կարիք ունի «սույն կարգով» բառակապակցությունը։
	Ընդունվել է։

	15․ 28-րդ կետում հստակեցման կարիք ունի «նույն ձևով վերադարձնում են ջերմատուն» ձևակերպումը։
	Ընդունվել է։

	5.   ՀՀ ֆինանսների նախարարություն
	04․06․2023թ․.

	
	N   01/11-1/12990-2023

	[bookmark: _Hlk141283781]
ՀՀ ֆինանսների նախարարությունն ուսումնասիրել է «Մեկուսացված համակարգին ներկայացվող տեխնիկական և մեթոդական պահանջները սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։


	6.   ՀՀ արդարադատության նախարարություն
	26․07․2023թ․.

	
	N  01/12962-2023

	
«Մեկուսացված համակարգին ներկայացվող տեխնիկական և մեթոդական պահանջները սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	
Ընդունվել է։

	7․ Վարչապետի աշխատակազմի տեսչական մարմինների աշխատանքների համակարգման գրասենյակի եզրակացություն
	23․08․2023թ․.

	
	N   02/16․20/28776-2023

	Նախագծի հավելվածի 2-րդ կետում առաջարկում եմ հստակեցնել «պարբերաբար» բառը՝ հստակ սահմանելով շրջակա միջավայրի և մարդու առողջության պահպանության նպատակով իրականացվող միջոցառումների ու գնահատումների վերանայման ժամկետները:

	Ընդունվել է։

	Նախագծի հավելվածի 5-12-րդ կետերն առաջարկում եմ հանել, քանի որ դրանցով սահմանվող իրավակարգավորումները, այն է՝ լիցենզիա ստանալու կարգը և պահանջները սահմանող դրույթները դուրս են Նախագծի կանոնակարգման առարկայից և չեն հանդիսանում մեկուսացված համակարգին ներկայացվող տեխնիկական և մեթոդական պահանջներ
	Ընդունվել է։

	Նախագծի հավելվածի 18-րդ կետում «գիտական» բառն առաջարկում եմ փոխարինել «գիտահետազոտական» բառով:

	Ընդունվել է։

	Նախագծի հավելվածի 20-րդ կետից առաջարկում եմ «և մեկուսացված համակարգի մուտքի դուռը մշտապես պետք է փակված լինի»  բառերը հանել կամ  վերոնշյալ պահանջները սահմանել  առանձին կետով:
	Ընդունվել է։



